
Annotatsiya. Birlashgan Millatlar Tashkiloti - xalqaro hamjamiyatning jamoaviy sa’y-

harakatlari samarasi bo‘lib, bunda insoniyat dahshatli urushning takrorlanishiga yo‘l

qo‘ymaydi, degan ishonchdan kelib chiqilgan. Shu ma’noda, BMT yer yuzida tinchlik va

xavfsizlik, xotirjamlik va osoyishtalik, inson huquglarini himoya qilish va barqaror taraqqiyotni

ta’'minlash yo‘lida a’'zo davlatlar sa’y-harakatlarini birlashtirish uchun xizmat qiladigan

universal xalqaro tuzilma hisoblanadi.

Kalit so‘zlar: BMT, xalgaro hamjamiyat, tashkilot tuzilmasi, tinchlik va xavfsizlik,

xotirjamlik, BMT Nizomi va prinsiplari, xalgaro hamkorlik.

KIRISH

Birlashgan Millatlar Tashkiloti, ta’bir joiz bo‘lsa, roppa-rosa 80 yoshga to‘ldi va
sayyoramizning ushbu eng global tuzilmasi aynan 1945-yilda asos solingani bejiz emas.
Binobarin, bu nufuzli xalqaro tashkilotning ta’sis etilishi Ikkinchi jahon urushi davrida sodir
etilgan vahshiyliklarga munosib javobdir.

BMTning vazifalari va faoliyat yo‘nalishlari 1945-yil 26-iyunda San-Fransiskoda 50 ta
mamlakat tomonidan tasdiglangan BMT Nizomida bayon etilgan maqsad va prinsiplar negizida
belgilanadi. 1954-yil 24-oktyabrda kuchga kirgan ushbu hujjatda Tashkilot tuzilmasi va nizo
hamda tajovuzlarga yechim topishning asosiy prinsiplari mustahkamlangan.

ASOSIY QISM

Bu muhim sana 1948-yildan buyon butun dunyoda BMT tashkil topgan kun sifatida keng
nishonlanadi. Shunisi e’tiborga sazovorki, BMT Nizomi inson huqugqlari himoyasiga qaratilgan
va global miqyosda qo‘llab-quvvatlangan ilk hujjatdir. Uning qoidalari oradan uch yil otib,
1948-yilda Inson huquqglari umumjahon deklaratsiyasida o'z aksini topgan.

BMT Nizomida Tashkilotning to‘rtta asosiy vazifasi, ya'ni:

» xalgaro tinchlik va xavfsizlikni ta’'minlashga ko‘maklashish;

e millatlar o‘rtasida do‘stona aloqalarni rivojlantirish;

» xalgaro muammolarni hal etish va inson huquqlarini hurmat qilishni rag‘batlantirish;

e xalgaro hamkorlikni mustahkamlash va ushbu umumiy magqgsadlarga erishishda
millatlarning sa’y-harakatlarini muvofiglashtirish vazifalari belgilab qo‘yilgan.

BMT Nizomi asosida ilk bora Ikkinchi jahon urushi oqibatida achinarli ahvolga kelib
qolgan Yevropa hududida yashovchi xalglarga gumanitar yordam ko‘rsatilib, ko‘hna qit’ani
qayta qurishga katta hissa qo‘shilgan. Keyingi davrda falokat va tabiiy ofatlar oqibatida aziyat
chekadigan aholiga gumanitar yordamni yetkazib berish bilan bog‘liq ishlarni amalga
oshirishga alohida mamlakatning 0zi ojizlik qilgan hollarda bunday ishlar BMTga topshirilishi
an’anaga aylandi.

BMT tarkibida 6 ta bosh organ mavjud bo‘lib, beshtasi - Bosh Assambleya, Xavfsizlik
Kengashi, Iqtisodiy va ijtimoiy Kengash, Vasiylik Kengashi va Kotibiyat Nyu-Yorkdagi markaziy
qarorgohda, Xalgaro sud esa Gaaga shahrida faoliyat yuritadi.

BMT butunjahon hukumati emas, ya’ni qonunlar qabul qilmaydi. Biroq, xalqaro
mojarolarni bartaraf etish va yer yuzi aholisi uchun daxldor masalalarni hal etish siyosatini
ishlab chigishga yordam bera oladigan mablag‘ga ega. BMTga katta-kichik, boy-kambag‘al, turli
siyosiy garash va tuzumga ega davlatlar a’zo bo‘lib, ularning barchasi ovoz berish va ovoz
berishda ishtirok etish huquqiga ega.

Birlashgan Millatlar Tashkiloti hozirgi vaqtda 193 davlatni birlashtirgan. BMT oz
a'zolarining suveren tengligiga asoslanadi. BMT davlatlarning ichki ishlariga aralashmaydi.
Uning Nizomida qayd etilgan barcha majburiyatlarni zimmasiga oladigan davlatlar BMTga
a'’zo bo‘la oladi. Yangi a'zolar BMT Xavfsizlik Kengashi tavsiyasiga muvofiq, BMT Bosh
Assambleyasi qarori bilan qabul qilinadi. BMT a’zolari xalqaro nizolarni tinch yo‘l bilan hal
etishlari lozim.

O‘zbekiston 1992-yil 2-martda BMTga a'zo bo‘lgan. Shu kundan e’tiboran BMT bosh
qarorgohida davlatimiz bayrogi hilpiray boshladi. 1993-yil 24-oktyabrda Toshkentda BMT
vakolatxonasi ochildi. O‘z navbatida, O‘zbekistonning BMT huzuridagi doimiy vakolatxonalari
Nyu-York (AQSH), Jeneva (Shveysariya) shaharlaridagi BMT bo‘limlari huzurida, boshqa
xalgaro tashkilotlar huzuridagi vakolatxonamiz Vena shahridagi (Avstriya) BMT bo‘limida
faoliyat ko‘rsatmoqda.

0O‘zbekiston o'z tashqi siyosatining ustuvor yo‘nalishlaridan biri sifatida belgilagan asosiy
xalqaro tashkilot bilan hamkorlikka katta ahamiyat qaratadi. Davlatimiz BMT Nizomi, Inson
huqugqlari umumjahon deklaratsiyasi va boshqa asosiy xalgaro shartnomalardagi maqgsad va
prinsiplarga sodiq bo‘lib, 0z zimmasiga olgan majburiyatlarni og‘ishmay bajarib kelmoqda.

Hozirgi kunda O‘zbekistonda BMTning o‘ndan ortiq dasturlari, jamg‘armalari va
agentliklari, jumladan, BMT Taraqqgiyot dasturi (BMTTD), Aholishunoslik jamg‘armasi
(YUNFPA), Bolalar jamg‘armasi (YUNISEF), Jahon sog‘ligni saglash tashkiloti (JSST), Ta'lim, fan
va madaniyat masalalari bo‘yicha tashkiloti (YUNESKO), Narkotiklar va jinoyatchilik bo‘yicha
boshgarmasi, OIV/OITS bo‘yicha birlashgan dasturi, Gender tenglik hamda ayollar huquq va
imkoniyatlarini kengaytirish masalalari bo‘yicha tuzilmasi, Markaziy Osiyoda Preventiv
diplomatiya mintaqaviy markazi, Xalqgaro mehnat tashkiloti (XMT), BMTning oziq-ovqat va
qishloq xo‘jaligi tashkiloti kabi ixtisoslashgan muassasalari faoliyat olib bormoqda.

Mamlakatimiz BMTning teng huqugli a’zosi sifatida nufuzli xalqaro tashkilotning maqgsad
va qoidalariga qat’iy amal qilib keladi. Shu bilan birga, 0‘z ovozi va mavqeiga ega davlat sifatida
BMT faoliyatiga daxldor muhim va dolzarb tashabbuslarni ilgari surmoqda.

O‘zbekistonning BMT bilan hamkorligi so‘nggi yillarda mutlago yangi bosqichga
ko‘tarildi. Prezident Shavkat Mirziyoyevning BMT Bosh Assambleyasi hamda BMT Inson
huquglari bo‘yicha kengashi sessiyalarida faol ishtirok etgani va o‘zbek tilida nutq so‘zlagani bu
fikrimizni yaqqol tasdiglaydi.

Mamlakatimiz BMT tuzilmalari, boshqa xalqaro hamda mintaqaviy tashkilotlar bilan
inson manfaatlarini ilgari surish va himoya qilish masalalarida faol hamkorlik qilib kelmoqda.
O‘zbekiston tashabbusi bilan BMT Bosh Assambleyasi doirasida 11 ta rezolyutsiya ishlab
chiqildi va gabul qilindi, 2024-yilning o‘zida 4 ta shunday rezolyutsiya tasdiglandi.

XULOSA

O‘zbekiston va Birlashgan Millatlar Tashkiloti hamkorligi izchil davom etadi. Binobarin,
Yangi O‘zbekiston taraqqiyot strategiyasi va “O‘zbekiston - 2030” strategiyasida ham
mamlakatimiz dunyoning barcha mamlakatlari bilan manfaatli hamkorlik qilishga va BMT

hamda uning institutlari bilan amaliy muloqotga hamisha tayyorligi yana bir bor o'z tasdig'ini
topgan.

Global ko‘lamda tinchlik va barqarorlikka tahdidlar yanada keskinlashgan hozirgi
tahlikali davrda mamlakatimiz BMTni zamonaviy talablar asosida isloh gilishga qaratilgan sa’y-
harakatlarni qo‘llab-quvvatlab kelmoqgda. Yangi tashabbuslar va qo‘shma loyihalarni ilgari
surish magsadida O‘zbekiston tomonidan BMT bilan o‘zaro hamkorlikni yanada rivojlantirish
bo‘yicha ishlab chiqilgan “Yo'l xaritasi” izchil amalga oshirilmoqda.

